
 
 

 

 

 

 

 

 

 

Здружение за медиумска 
писменост Планет-М Скопје 

 

 

 
Годишен извештај за 2022 година 



Здружението за медиумска писменост „ Планет-М “ го поддржува развојот на 
младата генерација реализирајќи активности во областа на образованието, уметноста, 
културата, како и човековите (детските) права и активна инворлвираност на младите во сите 
сегменти на нивниот  раст и развој во граѓанското општество. 

Мисијата на Здружението за медиумска писменост „Планет-М“ е да обезбеди инклузивен 
и поддржувачки простор за градење на знаењата и критичкото размислување на младите, 
да ги едуцира и инспирира новите генерации за конструктивно вклучување, креативен 
ангажман и лидерство за зајакнување на граѓанското општество, создавање подобра иднина 
со взаемно разбирање во служба на човештвото преку образовна и културна размена, 
толеранција, заеднички вредности и соработка. 

Визијата на Здружението за медиумска писменост „Планет-М“ е самоодржливо 
општество каде младите се инспирирани лидери, креатори на промени, решавачи на 
проблеми и активни граѓани, подготвени да ја креираат иднината што ја сакаат. 

Целта на здужението е да врши промоција на медиумската писменост, образиванието, 
културата, критичко мислење, толеранција, правото и демократијата и како и развивање 
на истите преку формални и неформални образовни процеси и дејствувања и 
вклучување на младината во нив. Во насока на реализација на мисијата здружението 
изготвува, развива и спроведува креативни проекти и работилници кои го унапредуваат 
неформалното образование и културата во современото општество за поширок образовен, 
културен, економски и социјален развој. да им помогне да го остварат својот целосен 
потенцијал. Планет-М преку неформална едукација во разни сегменти ги едуцира и 
поддржува младите на нивниот раст, созревање како и постигнување на еднаквост и 
хармонија по родова, социјална, етничка, врска или било која друга основа, а со тоа кон 
намалување на дискриминацијата, булингот и насилството кај младите воопшто. 

Главната алатка за мотивација и инволвирање на младите е филмската уметност 
најмногу преку Меѓународниот Филмски фестивал за млади „Џифони Македонија“ кој е 
гранка на најголемиот фестивал за деца и млади „Џифони Експириенс“ од Италија како и 
преку патувачкиот дел низ помалите градови наречен „Џифони патува“. Прикажувањто на 
филмови се користи за мотивирање на младите за отворена дебата на теми кои ги засегаат 
младите. 

Значаен сегмент на активностите се меѓународна соработка и инволвирање на младите 
од нашата земја во разни меѓународни проекти. 

Во текот на 2022 година здружението ги реализираше слецните поголеми проекти : 

• Џифони филмските денови со 11 еднодневни настани во периодот од 9.04.-11.06.2022 
• Џифони Патува со 5 дводневни настани кои се одржаа во Дебар, Македонска Каменица, 

Кратово, Крива Паланка и Неготино  
• Учество во Италија на фестивалот Giffoni Experience со 10 младинци 21-30.07.2022 
• Филмски фестивал за млади Џифони Македонија 7-12.10.2022 

Во текот на 2022 година беа реализирани неколку помали проекти: 

• Trash to Art - работилница за креирање на уметнички креации од отпаден материјал од 
пакувања, како дел од иницијативата ECO LAB за подигање на свеста за селектирање и 
рециклирање на отпадот 12-13.03.2023 

• Филмска работилница за средношколци на 20. Ромски филмски фестивал „Златно тркало“  
• Дебата Младински перспективи: Изгубени во транзицијата - Украина како случај, 4.06.2022, 

Europe House Skopje 
• Филмска проекција во склоп на неделата на Италијанскиот јазик 



 

 

ФИЛМСКИ ФЕСТИВАЛ ЗА МЛАДИ 
ЏИФОНИ МАКЕДОНИЈА 2022 

 
ДЕСЕТТО ИЗДАНИЕ 

7-12 OKTOМВРИ 
 

 
Јубилејното десетто издание на Филмскиот фестивал за млади Џифони Македонија 

се одржа од 5 до 10 октомври 2022 година, во организација на здружението Планет-М со 
финансиска поддршка од Агенцијата за филм на Р. С. Македонија, Џифони Експириенс 
Италија и Град Скопје, а беше поддржано и од Амбасадата на Италија во Скопје и 
Италијанскиот институт за култура во Белград, Амбасадата на Швајцарија во Скопје, 
Младинскиот културен центар и Кинотеката на Македонија, како и од многубројни други 
партнери и поддржувачи.  

По две години целосни или делумни ограничувања, во кои фестивалот се 
одржуваше целосно онлајн (во 2020г) или во хибридна форма, со редуциран капацитет во 
киносалите и со делумно онлајн присуство (во 2021г), оваа година беше во знакот на 
традиционалното масовно присуство на млади на трите локации на кои се одржуваше 
десеттото издание. 

Повторно се обнови и традиционалното учество на претставници од странство, а 
оваа година гостите беа од Италија, Србија, Бугарија, Романија, Полска и Ирска. 

Програмата на фестивалот се одржуваше на три локации: МКЦ, Кинотека на 
Македонија и Кино Милениум. 

Најмалите членови на жирито, групата Јуниори составена од 100 ученици од 
основните училишта во Скопје, ја следеа програмата во кинотеката на Северна 
Mакедонија. 

Учениците од средните училишта, кои ги сочинуваат групите Кадети и Сениори, ја 
следеа програмата во просториите на Младинскиот Културен Центар.  

Отворањето на фестивалот и завршната вечер се одржаа на 5 и на 10 окотмври во 
киното Милениум, .  



 
СВЕЧЕНО ОТВОРАЊЕ 

Свеченото отворање на фестивалот се одржа во киното Милениум во Скопје, на 5 
октомври 2021, во 19 часот. Вечерта ја отворија извршниот директор на Џифони 
Македонија, Дарко Башески и програмскиот директор Деа Крстевска, а пристутните ги 
поздравија и Јакопо Губитози, Извршен директор на Џифони Експириенс и Амбасадорот 
на Италија во Скопје, г. Андреа Силвестри.    
Пред полната сала на киното Милениум, отворањето на Фестивалот продолжи со 
проекција на италијанскиот филм „Итало“ на режисерката Алесија Скарсо.  
 

   

 
ПРОГРАМА НА ЏИФОНИ МАКЕДОНИЈА 2022 

 
Десеттото издание на Џифони Македонија се одржа во стандардниот формат, кој се 

применува од самите почетоци на постоењето на фестивалот, но со збогатена програма. 
Учениците, поделени во три возрасни групи, гледаа играни и кратки филмови 

внимателно селектирани за нивната возраст и во улога на жири ги избраа победниците во 
секоја категорија. Покрај филмовите, програмата предвидуваше и дискусии водени од 
млади модератори, како и средби со истакнати личности од филмската и други сродни 
индустрии и презентации на млади автори. Креативните работилници под водство на 
професионални ментори се изведуваа во две смени во текот на сите пет дена, а од нив 
произлегоа бројни креативни творби на младите учесници. 

Филмската програма се состоеше од 15 играни филмови во конкуренција, по 5 за 
секоја од трите возрасни категории, 1 игран филм на отворањето на Фестивалот и 40 
кратки и анимирани филмови во повеќе натпреварувачки категории.  

Филмовите за категориите Кадети и Сениори беа титлувани на англиски јазик, а 
играните филмови за категоријата Јуниори беа титлувани на македонски јазик. 

Покрај филмската програма, голем дел од програмата на фестивалот имаше 
едукативан карактер. Преку мастер-класови, предавања и работилници младите осознаваа 
нови информации и вештини и ја спознаваа и развиваа својата креативност.  

   



 
 
ФИЛМСКА ПРОГРАМА 

 
И на ова десетто издание, програмата се состоеше од внимателно селектирани 

филмови, а учесниците, поделени во 3 возрасни групи, во улога на жири ги одбраа 
најдобрите филмови за младата публика.  

Во натпреварувачката програма беа селектирани 15 играни филма распределени во 
три возрасни групи: јуниори (10-14 год.), кадети (14-16) и сениори (16-19), а секој од 
филмовите беше проследен со дискусија на темите на филмовите кои ги засегаат младите. 
И во ова издание натпреварувачката програма беше збогатена со дополнителни категории 
на кратки филмови за јуниори, за кадети и за сениори, како и филмови создадени од 
ученици и студенти кои го пријавија своето учество на повикот објавен на платформата 
Film Freeway. 

Во рамките на филмската програма беа прикажани следните филмови по категории: 
 

Играни филмови: 
 
Вкупно 15 играни филма беа прикажани во три натпреварувачки категории: 
 

● Игран филм за Јуниори - 5 филма 
● Игран филм за Кадети - 5 филма 
● Игран филм за Сениори - 5 филма 

 

Филмска програма за Јуниори:  

  
   

Алфонс 
Џитербит – 

Хаотична 
екскурзија од 

Марк Шлихтер 
(Германија) 

Срцето на 
пеперутката 

од  Инеса 
Курклиетите 
(Литванија) 

Детективот 
Бруно од 

Магдалена Ниеч 
и Мариуш Палеј 

(Полска) 
 

Летото кога научив 
да летам од  

Радивоје Андриќ  
(Србија, Бугарија, 

Хрватска, Словачка) 
 

Детето сумо 
борец од Иља 

Ермолов 
(Русија) 

 

 

Филмска програма за Кадети:  

     
Дневникот на 

Кармела од 
Винченцо Кајацо 

(Италија) 
 

Заспаниот ѕвер 
од Јаак Килми  

(Естонија, 
Латвија) 

Просторот 
помеѓу нас од 
Рахела Јагрич 

Пирц, 
(Словенија) 

Враќање во 
оние денови 
од Конрад 
Акинович 
(Полска) 

Лошото момче 
од Паоло 
Руфини 

(Италија) 



 

Филмска програма за Сениори:  

     

Палавко од 
Сантијаго Лопез 
и Маркус 
Розенмилер 
(Австрија) 

Смртта на 
Отар од Јозеб 
Блиадзе 
(Грузија, 
Германија) 

Остави ме да 
сонувам од 
Витаутас 
Тинтерис 
(Литванија) 

Смена од 
Алесандро Тонда 
(Италија, Белгија) 

Сами, Џо и јас од 
карин Хеберлајн 
(Швајцарија) 

 
Кратки филмови:  
вкупно 24 остварувања беа прикажани во 5 натпреварувачки категории: 

● Кратки филмови за Јуниори - 4 филма 
● Кратки филмови за кадети - 4 филма 
● Кратки филмови за сениори - 4 филма 
● Кратки филмови од млади автори (студенти) - 4 филма- гласаа кадетите и Сениорите 
● Кратки филмови од млади автори (ученици) - 8 филма - гласаа кадетите и Сениорите 

 

Кратки филмови за јуниори 

 
Клара ја нема 

(Канада) 

 
Кидо 

(Хрватска) 

 
Зад аголот 
(Словенија) 

 
Ти вети 

(Италија) 

 

Кратки филмови за кадети  

 
Вистинските 

зборови (Франција) 

 
Лејла 

(Турција) 

 
Дриблање 

(Иран) 

 
За Алма 

(Италија) 

 

Кратки филмови за сениори 

 
Засекогаш 
(Русија) 

 
Лу и Џем 
(Италија) 

 
Карле 

(Италија) 

 
Генетика 
(Израел) 

 



 

Кратки филмови од од млади автори (студенти) 

 
Подарок 
(Израел) 

 
Приказна за плажата 

(Франција) 

 
Воздишка 
(Русија) 

 
Марчело 
(Италија) 

 

Кратки филмови од млади автори (ученици) 

 
Времето не се враќа 

(Грција) 

 
Птицата 
(Србија) 

 
Наследство: заби 

(Ирска) 

 
Она што доаѓа 

(Турција) 

 
Остров сред морето 

(Шпанија) 

 
Да се биде возрасен 

(САД) 

 
Рок на важност 

(САД) 

 
План на играта 

(САД) 

 
Кратки анимирани филмови: 

вкупно 16 остварувања беа прикажани во 3 натпреварувачки категории, за Кадетите и Сениорите: 
● Кратки анимирани филмови - 4 филма 
● Кратки анимирани филмови од млади автори (студенти) - 4 филма 
● Кратки анимирани филмови од млади автори (ученици) - 8 филма 

 

Анимирани филмови  

 
Прскач 
(Иран) 

 
Подрум 
(Ирска) 

 
Сон во боја 

(Белгија) 

 
Ветришта 

(Канада) 

 

Анимирани филмови од од млади автори (студенти) 

 
Тат 

(Русија) 

 
Кутриот Антонио 

(Шпанија) 

 
Натаму - наваму 

(Канада) 

 
Балум 

(Канада) 



 

Анимирани филмови од млади автори (ученици) 

 
Сеќавања 

(САД) 

 
Голем 
(САД) 

 
Војна на работа 

(Велика Британија) 

 
Ослободување 

(Словенија) 

 
Ќе те однесам дома 

(САД) 

 
Старецот и 

јаболкниците 
(Словенија) 

 
Магична куќа 

(Полска, Индија) 

 
Љубовта меѓу коњот 

и китот (Украина) 

 
 

Жирито ги избра како најдобри следните играни филмови: 
 

● Најдобар филм во категоријата Јуниори:  
Летото кога научив да летам од  Радивоје Андриќ  (Србија, Бугарија, Хрватска, 
Словачка) 

● Најдобар филм во категоријата Кадети:  
Враќање во оние денови од Конрад Акинович (Полска) 

● Најдобар филм во категоријата Сениори:  
Смена од Алесандро Тонда (Италија, Белгија) 
 

 
Во категориите за кратки играни и анимирани филмови жирито гласаше како што следи: 
 

● Најдобар филм во категоријата кратки филмови за Јуниори: 
Клара ја нема (Канада) 

● Најдобар филм во категоријата кратки филмови за Кадети:   
За Алма (Италија) 

● Најдобар филм во категоријата кратки филмови за Сениори:   
Карле (Италија) 

● Најдобар филм во категоријата кратки филмови од студенти:  
Воздишка (Русија) 

● Најдобар филм во категоријата кратки филмови од ученици:  
Наследство: заби (Ирска) 

● Најдобар филм во категоријата кратки анимирани филмови:  
Ветришта (Канада) 

● Најдобар филм во категоријата кратки анимирани  филмови од студенти:  
Тат (Русија) 

● Најдобар филм во категоријата кратки анимирани филмови од ученици:  
Голем (САД) 
 

Дополнителни филмски содржини беа прикажани во попладневните средби со 
гостите на фестивалот (повеќе за нив во делот посветен на Мастеркласовите) 

 



 
КРЕАТИВНИ РАБОТИЛНИЦИ НА ЏИФОНИ МАКЕДОНИЈА 2022  

 
Џифони Македонија посветува големо внимание на неформалната едукација на 

младите учесници, меѓу другото со традиционалните креативни работилници во кои 
младите учесници се запознаваат со техниките и тајните на креативниот и уметнички 
израз и стекнуваат нови вештини, притоа откривајќи  ги своите таленти и интерес за 
професионално насочување кон креативните индустрии. 

За Јуниорите, Кадетите и Сениорите беа организирани следните работилници: 

 Работилница Предавач Категорија 

1 Ликовна  Моника Мотеска Јуниори 

2 Филмска  Марија Џиџева Јуниори 

3 Музика+танц =Мјузикл Лада Шоптрајанова Петровска Јуниори 

4 Дигитален дизајн Ладислав Цветковски Кадети и Сениори 

5 Анимација Крсте Господиновски и Киан Лафи Кадети и Сениори 

6 Стрип Здравко Гиров и Давор Драмиќанин Кадети и Сениори 

7 Оne-take video Кирил Каракаш и Светислав 
Подлешанов Кадети и Сениори 

8 Филмска монтажа Институт за комуникациски студии Кадети и Сениори 

9 Фотографија Институт за комуникациски студии Кадети и Сениори 
    

Работилниците за средношколците се одвиваа во две смени: едниот термин беше за 
Кадетите а другиот за Сениорите. Сите резултати од работилниците  беа прикажани на 
завршната вечер: на сцената на киното Милениум беше изведена точката подготвена во 
рамките на работилницата за Мјузикл, а во холот на киното беа изложени творбите на 
Јуниорите од ликовната работилница, како и стриповите изработени од Кадетите и 
Сениорите на работилницата за стрип. Другите остварувања беа прикажани во видео 
форма, онака како што беа подготвени за време на работилниците.  

 

ЛИКОВНА РАБОТИЛНИЦА 
Ликовната работилница наменета за Јуниорите е место кадешто секој може да ја 

испроба својата креативност и да научи нешто ново за сликарските тајни и техники. Оваа 
година ликовната работилница беше под менторство на Моника Мотеска, дипломиран 
сликар со долгогодишно искуство и бројни самостојни изложби, како и богато искуство 
во работа со деца.    

   



 
ФИЛМСКА РАБОТИЛНИЦА 

Филмската работилница за јуниори беше наменета за учениците чиј интерес е 
насочен кон филмската уметност. Под раководство на режисерката Марија Џиџева, на 
оваа работилница младите се стекнаа со сновни познавања потребни за создавање на едно 
аудиовизуелно дело – краток филм, a во тек на два од петте денови на работилницата, 
средношколката Марија Николаевска ги воведе јуниорите во светот на цртаната 
анимација. 

   

РАБОТИЛНИЦА ЗА МЈУЗИКЛ 

 
Во оваа работилница беа соединети три вида изведбени уметности: музика, танц и 

театар. Работилницата за Мјузикл беше посветена на филмската музика. Најмладите имаа 
можност да се испробаат во онаа област во која најдобро се чувствуваат: некои од нив 
придонесоа со идеја за драмски текст, други со кореографија, а сите учествуваа со песна и 
танц во сценскиот настап на нотите од познатиот филм - Бриљантин.  

РАБОТИЛНИЦА ЗА ФОТОГРАФИЈА 

Традиционално, една од работилници за која има најголем интерес меѓу младите е 
работилницата за фотографија. Оваа година работилницата за фотографија беше 
спроведена во соработка со Институтот за комуникациски студии (ИКС) и ИРЕКС во 
рамките на проектот за медиумска писменост на УСАИД, „Младите размислуваат“. 
Младите на оваа работилница се стекнаа со основните универзални вештини за 
фотографирање и композиција, научија како да го разберат концептот на визуелно 
раскажување и како да создадат различни кадри од истиот субјект од кои секој ќе 
пренесува поинаква порака и емоција која ќе остави емотивен и интелектуален печат врз 
гледачот. 

   



 
ФИЛМСКА РАБОТИЛНИЦА - ONE-TAKE VIDEO 

Една од најбараните работилници оваа година се врати на програмата по две години 
пауза. Под менторство на режисерите Кирил Каракаш и Светислав Подлешанов, 
учесниците имаа задача да осмислат сценарио и кореографија за снимање на забавен 
видео клип во еден единствен кадар низ просториите на МКЦ, кој потоа самите го 
снимија.  

   

ФИЛМСКА РАБОТИЛНИЦА - ФИЛМСКА МОНТАЖА 

Работилницата за филмска монтажа беше спроведена во соработка со Институтот за 
комуникациски студии (ИКС) и ИРЕКС во рамките на проектот за медиумска писменост 
на УСАИД, „Младите размислуваат“. Во тек на пет дена средношколците снимаа и 
монтираа видеа во тимови и создаваа различни значења со истиот снимен материјал преку 
процесот на монтажа. Работејќи на авторски производи, средношколците учеа како да го 
користат филмскиот и визуелниот јазик правилно и креативно, како да создадат различни 
значења од истиот снимен материјал преку процесот на монтажа, како да ги разбирааат 
медиумите и филмот иа како може да се влијае врз публиката;како да ги препознаат 
суптилно испратените пораки во медиумите и филмовите и се стекнаа со основни 
вештини за снимање и видео монтажа. 

   

РАБОТИЛНИЦА ЗА АНИМАЦИЈА 

И работилницата за анимиран филм е традиционално присутна на сите изданија од 
фестивалот Џифони Македонија на барање на младите учесници. И на ова издание, 
работилницата беше подготвена од Крсте Господиновски, професор по анимација на 
факултетот за аудиовизуелни уметности „ЕСРА“, а спроведена во соработка со младиот 
професор по анимација Киан Лафи од Ирска. Учесниците се стекнаа со нови сознанија и 
информации за техниките кои се употребуваат во оваа уметност и притоа создадоа 
заеднички краток анимиран филм со примена на техниката “stop motion”. 

   



 
РАБОТИЛНИЦА ЗА ДИГИТАЛЕН ДИЗАЈН 

На оваа работилница учесниците имаа можност да научат како визуелно да 
комуницираат и како - со помош на бесплатната платформа Canva - да креираат графички 
дизајни или визуелни постови за социјалните мрежи. Работилницата имаше за цел и да 
поттикне индивидуална и тимска работа, но и критичко размислување и употреба на 
графичкиот дизајн како израз на сопствените ставови и мислења. Работилницата ја 
водеше Ладислав Цветковски, професор по графички дизајн на Факултетот за ликовна 
уметност. 

  

 
РАБОТИЛНИЦА ЗА СТРИП 

Стрип работилницата повторно се најде на програмата на Џифони Македонија. Под 
менторство на стрип авторите Здравко Гиров и Давор Драмиќанин, работилницата беше 
посветена на креативното изразување на младите таленти, со акцент на визуелизирање на 
нивните оригинални идеи, од фантастика до суперхерои. Едукацијата на најмладите за 
убавините на стрипот и неговата пристапност како медиум во кој тие можат да ја насочат 
својата креативност и желба за цртање, и на тој начин да ја олицетворат својата бујна 
детска фантазија во форма на стрип.  

  

  



 
МЕЃУНАРОДНОТО ЖИРИ НА ЏИФОНИ 2022 

 
Десеттото издание на Џифони Македонија претставуваше враќање кон 

вообичаените и добро познати масовни средби и дружења, по две години целосни или 
делумни ограничувања наметнати од пандемијата. Со цел да им се овозможи на сите 
заинтересирани ученици од средните и основните училишта да се пријават за учество, во 
текот на месец семптември беше објавен повик за регистрација преку порталот Гугл 
формс, кој беше отворен сѐ  до пополнување на слободните места: 200 Кадети, 200 
Сениори и 100 Јуниори, според капацитетот на киносалите и придружните простории во 
кои се одржуваа работилниците. 

 
На Кадетите и Сениорите им се придружија уште 22 учесници од 6 европски држави 

- Италија, Бугарија, Србија, Романија, Полска и Ирска - кои седум дена престојуваа во 
домовите на своите врсници од Македонија. 

   
Како и секоја година, учесниците на фестивалот од сите три категории имаат 

можност да се истакнат во повеќе области: на дискусиите, на работилниците, во 
програмата за гостопримство и на другите активности на кои учествуваат за време на 
фестивалот. Меѓу најактивните учесници од сите категории се избраат неколкумина кои 
во периодот до следното издание, го претставуваат фестивалот Џифони Македонија на 
другите меѓународни фестивали со кои соработуваме. 

 
И оваа година беа избрани првите двајца учесници кои ќе бидат дел од групата 

македонски претставници во жирито на Giffoni Experience во Италија во јули 2023, заедно 
со над 6000 учсници од преку 50 земји. Во текот на фестивалот во Италија, тие ќе имаат 
можност да се сретнат со врвни италијански и меѓународни автори, режисери, 
продуценти, актери, писатели и други јавни личности и експерти. 



 
ЈУНИОРИ 

 

 

Програмата за јуниорите се одвиваше во Кинотеката на Македонија и започнуваше 
со проекција на филм, следена со дискусија. Дискусиите за јуниорите се одвиваа на 
македонски, а модератори беа леона Јариќ и Стефан Божиновски. На една од дискусиите 
присуствуваше продуценти на филмот ѓто беше прикажан 

По дискусијата следеше пауза за ужинка, а потоа јуниорите се распоредуваа во 
просториите наменети за креативните работилници. Програмата за јуниорите завршуваше 
по работилниците, односно околу 14.00 часот. 

   
 

КАДЕТИ И СЕНИОРИ 

   
Програмата за Кадетите и Сениорите се одвиваше во Младинскиот Културен 

Центар. Од 10 до 16 часот тие наизменично во две смени следеа филмска програма во 
киното Фросина и работилници во другите простории во МКЦ и на отворено. Дискусиите 
за кадетите и сениорите се одвиваа на англиски, модератори беа Берта Милевска кај 
кадетите и Искра Целаковска кај сениорите. На 4 од дискусиите по филмовите 
присуствуваа гости од странство: тројца режисери на прикажаните филмови (од Италија, 
Полска и Словенија) и една актерка (Швајцарија).  

Од 16 до 18 часот на програмата имаше мастерклас средби од кои некои беа 
отворени за пошироката јавност. 



 
МАСТЕРКЛАСОВИ И ГОСТУВАЊА 

На фестивалот Џифони Македонија младите се особено возбудени кога имаат 
прилика одблизу да се сретнат со познати личности или со професионалци кои особено се 
истакнале во својата област.  

Оваа година Џифони Македонија обезбеди гостувања и содржини од повеќе области 
кои на младите им понудија нови перспективи за професионалните можности што ги нуди 
богатата сфера на аудиовизуелни уметности. Гостувањата се одвиваа во попладневните 
часови  во киното Фросина во МКЦ. На овие средби учесниците можеа да им поставуваат 
прашања на гостите и да дискутираат на дадената тема. Дел од настаните беа отворени и 
за пошироката јавност.  

Попладневниот термин во петок, 7 октомври, беше посветен на меѓународните 
учесници на Џифони Македонија. Во првиот дел од настанот беа презентирани 
странските учесници и фестивалите што тие ги претставуваа на ова издание, а беа 
прикажани и неколку кратки филмови во нивна продукција, како и еден настап на 
фолклорен ансамбл. Во вториот дел на овој настан се одржа традиционалната 
меѓународна вечер во која сите земји учеснички приредија дегустација на гастрономски 
специјалитети. Оваа забава традиционално предизвикува голем интерес и е особено важна 
за негување на меѓународниот карактер на фестивалот и за размена на информации и 
искуства врзани за разните култури, јазици и традиции. 

 
Во сабота, 8 октомври, се одржаа два мастеркласа. Првиот беше посветен на 

театарската импров група Настап. Тројцата актери Серге Димовскиј, Мартин Манев и 
Наталија Теодосиева ја запознаа публиката со она што го работат, раскажаа како дошле 
до оваа идеја и кои се правилата на играта. Потоа повеќе од еден час одговараа на 
прашањата на љубопитните џифонци. 

Во вториот термин гостуваа Антонио Масаруто и Реберто Геци од Италија, 
уметници што создаваат уметнички дела во соработка со природата. Истото претпладне 
во Музејот на современа уметност во Скопје беше отворена нивна изложба наречена 
Современи Еко Системи, на која беа изложени дела остварени во Националниот парк Шар 
Планина. Разговорот со нив ги поттикна младите Џифонци да размислуваат за тоа како 
уметноста може да ѝ го позајми својот глас на природата, односно дали уметникот ја 
интерпретира природата или природата создава уметност.  

Во попладневниот термин на 9 октомври џифонци имаа можност премиерно да ги 
погледнат првите две епизоди од новата серија Генерација Бушави, во продукција на 
Марви Продакшн, група млади ентузијасти, поранешни џифонци. По проекцијата, 
авторската и актерската екипа на серијата, предводена од Мартин Чичовски, разговараше 
со младите џифонци, а беа поделени и околу 200 ваучери за стриминг платформата 
Gley.mk каде што се прикажува серијата. 



 
  ДЕН НА ИТАЛИЈАНСКИОТ СТРИП 

 

Денот на италијанскиот стрип, 6 октомври, беше настан во настан, организиран и 
спроведен во соработка со Амбасадата на Италија во Скопје, како дел од програмата на 
Амбасадата за одбележување на Неделата на италијанскиот јазик во светот. 

Специјални гости на настанот беа Алесандро Билота и Серџо Џерази од Италија, 
реномирани автори на бројни стрип серии, меѓу кои Валтер Бујо, Меркурио Лои, но и 
Дилан Дог и многу други. 

Тие најпрвин се сретнаа со авторите на најдобрите идејни решенија за плакат за настанот, 
кои пристигнаа на конкурсот спроведен во соработка со Институтот Данте Алигиери од 
Скопје. Потоа двајцата гости се сретнаа со публиката која ја преполни салата на киното 
Фросина и под модерација на Искра Целаковска, заедно со Амбасадорот на Италија во 
Скопје, Андреа Силвестри, разговараа со публиката и одговараа на нивните прашања. Во 
вториот дел на настанот на гостите на сцената им се придружија македонските стрип 
автори Давор Драмиќанин и Здравко Гиров кои дадоа свој придонес во разговорот од 
аспект на уметници што творат во Македонија. Во третиот дел од средбата, гостинот 
Серџо Џерази црташе на хартија директно пред публиката, а сето тоа беше пренесувано 
директно на големото платно во кино салата. 

   
Кон крајот на настанот беше отворена изложбата со стрипови од гостите од Италија, која 
беше поставена во горното фоаје на МКЦ сѐ до крајот на Фестивалот.  
Во текот на целиот ден во МКЦ беше поставен штанд на книжарницата Бункер од Скопје, 
која во таа прилика понуди промотивни цени на голем број стрип изданија од италијански 
и други автори. 



 
ВОЛОНТЕРИ 

Волонтерите на Џифони Македонија во најголем дел се поранешни учесници на 
фестивалот и се значаен сегмент во целата организациска структура за време на 
фестивалските денови. Во текот на фестивалот тие се грижат за координирање на 
активностите на сите локации, за регистрација на присутните учесници, асистенција при 
одвивање на дискусиите и работилниците и многу други активности неопходни за 
непречено одвивање на фестивалот. Како и секоја година интересот за волонтирање беше 
голем. За пријавување на волонтерите, преку Инстаграм и Фејсбук беше објавен повик на 
кој сите заинтересирани можеа да се пријават за волонтирање на десеттото издание на 
Џифони Македонија. Од над 60 пријавени, беа избрани 35 волонтери. 

CВЕЧЕНО ЗАТВОРАЊЕ 

 
Филмскиот фестивал за млади Џифони Македонија го затвори десеттото издание со 

завршната церемонија која се одржа на 10 октомври во Киното Милениум. Програмата на 
свеченото затворање се состоеше во презентација на финалните производи подготвени од 
страна на младите учесници за време на работилниците на петте фестивалски дена и 
прогласување на победничките филмови во секоја од натпреварувачките категории. Во 
холот на киното Милениум беа изложени творбите од ликовната работилница за 
Јуниорите и стрип работилницата за Кадетите и Сениорите. 

Програмата ја водеа Марти Али и Искра Целаковска, а присутните ги поздрави 
заменик амбасадорот на Италија во Скопје, Марио Де Роза, поранешен џифонец. 

На крајот од вечерта беа објавени имињата на првите двајца претставници на 
Џифони Италија 2023: Теодор Митиќ, од Јуниорите и  Летиција Кондратенко, од 
Кадетите. 

   
Десеттото издание на Џифони Македонија беше поддржано од Министерството за 

култура на Северна Македонија преку Агенцијата за филм, партнерот од Италија Џифони 
Експириенс и Министерството за култура на Италија, Градот Скопје, Амбасадата на 
Италија во Скопје, Амбасадата на Швајцарија во Скопје, МКЦ и Кинотеката на РСМ. 
Поддржувачи на фестивалот оваа година беа и Пивара Скопје со брендот Роса, 
Аутомобиле СК, Европорц/Мондриан, Макдиа, Дивела,  Спицикото, Ресторан „Кај Џино“ 
и Пакомак и др.  



 

ПАТУВАЧКИ ФЕСТИВАЛ ЗА МЛАДИ „ЏИФОНИ ПАТУВА 2022“ 
 

„Џифони патува" како патувачки дел од фестивалот Џифони Македонија во текот 
на 2022 година се одржа во Дебар,  Македонска Каменица, Кратово, Крива Паланка и 
Неготино.  

Во петте градови беа прикажани играни филмови и кратки видеа од последните 
изданија на фестивалите „Giffoni Experience“ од Италија и Филмскиот фестивал за млади 
„Џифони Македонија“ со цел приближување на филмот и активностите на фестивалот 
Џифони кон младите. Во сите градови беа прокажувани по два играни филмови кои беа 
проследени со дискусии водени од модератор кој воедно беше и ментор на актерска 
работилница. 

 
По проекциите на филмовите на учесниците им се поделуваше ужинка и пијалоци, а 

потоа продолжуваа со работа на една од трите работилници. Ментор на работилниците 
за фотографија беше професорот Роберт Јанкулоски, а ментор на ликовните работилници 
беше Моника Мотеска. 

Во текот на два дена во секој од градовите преку програмата и активностите, 
фестивалот се стреми преку неформално образование да влијае врз едукацијата на 
младите во областа на филмот, културата и да ги потенцира естетските вредности на 
филмот, а преку дискусии на темите од филмовите да се поттикнат и да ги развиваат 
способностите за дебатирање.   



 

  

На 30 и 32 мај во Центарот за култура се одржа фестивалот за млади „Џифони 
патува“ во Дебар на кој учествуваа околу 100 ученици од гимназијата. 

 

Во текот на на двата дена беа прикажани италијанските филмови „ Се прашувам кога ќе ти 
недостигам“ во режија на Франческо Феи и „Мојот брат брка диносауруси“ во режија на Стефано 
Чипани кои беа проследени со дискусии водени од актерот Илбер Нуредини кој ја водеше и 
актерската работилница со младите од Дебар. Младите се запознаа со активностите на 
фестивалот Џифони Македонија и можбоста за учество на фестивалот Џифони во Италија. По 
проекциите младите учествуваа на три работилници, актерска, ликовна и фотографска. 

  



 

 

Македонска Каменица на 2 и 3 јуни беше домаќин на Филмскиот фестивал „Џифони 
патува“ кој се одржа во Културно информативниот центар „Романса“ и на кој учествуваа над 200 
ученици од единственото средно училиште од градот. 

 

По запознавањето со фестивалот со кратките видеа од Џифони Македонија, беа 
прикажани 2 филма проследени со дискусии водени од актерот Столе Мицов кој ја 
водеше и актерската работилница со младите.  

   



 

 
Филмски фестивал за млади „Џифони патува“ во Кратово се одржа во Домот за култура 

„Лазар Софијанов“ на 9 и 10 јуни и на него учествуваа над 80 учесници од основните и средните 
училишта. 

 
Учениците гледаа два играни филмови: италијанскиот филм „Мојот брат брка 

диносауруси“ во режија на Стефано Чипани и норвешкиот филм „Лос Бандо“ во режија на 
Кристијан Ло, а по секоја од проекциите на филмовите младите учесници имаа широки 
дискусии водени од актерката Благица Димитровска која беше ментор и на креативна 
работилница за актерска игра. Покрај оваа работилница младите можеа да учествуваат 
на ликовна работилница или работилница за фотографија. 

   



 

 
Филмски фестивал за млади „Џифони патува“ во Крива Палана во текот на годината се 

одлагаше поради ренивирањето на Центарот за култура каде се одржа настанот. На 14 и 15 
ноември учествуваа околу 85 учесници гимназијата „Ѓорче Петров“.  

 
Во текот на двата дена беа прикажани кратки видеа од фрстивалот Џифони и два играни 

филмови по кои имаше дискусии кои ги модерираше актерката Нина Максимова. 

По кратка пауза учениците учениците избираа да учествуваат на една од три креативни 
работилници – работилницата за актерска игра под менторство на Нина Максимова, ликовна 
работилница водена од Моника Мотеска и фотографска работилница со Роберт Јанкулоски. 

    



 

 
Фестивалот „Џифони Патува“ во Неготино се одржа на 15 и 16 декември во Домот на 

култура “Ацо Ѓорчев“ каде учествуваа девеесетина учесници. Сите учесници беа ученици од 
гимназијата кои ги интересираат културните актовности и активно учествуваа во дискусиите и 
работилниците. 

 

По проекциите на филмовите Мојот брат брка диносауруси и Стаклено момче, следеа 
широки дискусии водени од актерот и режисер Роберт Ристов кој беше ментор и на актерската 
работилница. Во текот на двата дена по проекциите и дискусиите следеше пауза со ужина по што 
следуваа креативните работилници (актерска, ликовна и фотографска) каде младите учесници ја 
развиваа нивната креативност. 

  



 
КРЕАТИВНИ РАБОТИЛНИЦИ НА ЏИФОНИ ПАТУВА 

Во текот на оваа година во сите 5 градови се одржуваа по три работилници и тоа:  

Актерски Работилници 

Актерските работилници ги водеа актери и режисери кои беа и модератори во секој 
од градовите каде се одржуваше фестивалот: 

• Илбер Нуредини во Дебар  

  
• Столе Мицов во Македонска Каменица 

  
• Благица Димитровска во Кратово 

  
• Нина Максимова во Крива Паланка 

  
• Роберт Ристов во Неготино 

  
  



 
 Фотографски Работилници 

Работилниците за фотографија кои беа под менторство на професорот по 
фотографија Роберт Јанкулоски, учесниците учеа како да фотографираат со своите 
мобилни телефони или фотоапарати и да создадат фотографии кои ќе импресионираат со 
визуелната експресија и композиција. Во текот на првиот ден сликаа фотографии, а во 
текот на вториот ден учеа за обработката на фотографиите со најдобра композиција и ги 
печатеа најдобрите од секој учесник. 

 

 
 

    
  
Ликовни Работилници 

Ликовните работилници ги водеше Моника Мотеска која се покажа како одличен 
педагог и ментор и преку работата со младите ја ослободи и поттикна нивната креативна 
способност да се изразат висуелно. Во тек на два дена младите цртаа и боеа по неколку 
ликовни дела при што се користеа разни ликовни техники.  

    

  
 

 



 

„Џифони филмски денови“ 
 9април – 11 Јуни 

Манифестацијата „Џифони филмски денови“ беше смислена како проширување на 
дејствувањето на фестивалот за млади „Џифони Македонија“ по повод десеттото издание на 
фестивалот и како обид младите да се вратат во кино салите и на нормалниот начин на 
активности во живо со физичко присуство, по двегодишното практикување на онлајн активности 
заради КОВИД-19 пандемијата. 

  
Манифестацијата се одвиваше во текот саботите во периодот од 4 април до 11 јуни со 

реализирани проекции на 10 европски играни филмови, 5 кратки филмови на млади автори и 7 
проекции на архивски кратки форми од фондот на Кинотеката на Северна Македониија.  По 
проекцијата на секој филм следуваше дискусија за темата на филмот со модераторите Искра 
Целакоска и Марти Али, а секој нов учесник кој ќе се пријавеше за дискусија добиваше маичка. 
По кратка пауза со ужинка младите учесници се вклучуваа на филмската училница со режисерката 
Марија Џиџева. 

  

Како дополнителен 11-ти настан на „Џифони филмските денови“, во просториите на 
Europe House во Скопје беше реализирана дискусија на тема „Младински перспективи: Изгубени 
во транзиција – Уктаина како повод“.  Целта на овој настан беше да се подигне свеста за 
актуелните проблеми во Украина со фокус на перспективите на младите при што беше прикажан 
украинскиот игран филм „Кога дрвјата паѓаат“ во режија на Марисија Никитјук. 

 



 
Филмска училница 

Филмската училница чиј креатор е режисерката Марија Џиџева, се реализира во соработка на 
Кинотека од 2020 година, а оваа година се реализираже како дополнителен дел од 
манифестацијата „Џифони филмски денови“. 

Филмската училница е проект за филмска писменост и креативна едукација од областа на филмот 
и аудио-визуелното наследство,  наменет за ученици од основните и средните училишта.  

  
     Се реализираа вкупно десет филмски училници на кои учесниците има можност да учат како од 
својот богат свет со идеи, фантазии и чувства, да создаваат приказни и да се запознаат со 
различните аспекти со сите фази на процесот на создавање на филм со вежби на опсервација, 
декомпонирање на сцена од филм, градење на филмски карактер и др.  

      Беа прикажани кратки фимски форми од Националниот фонд на Кинотека - „Браќа Манаки“, 
„Луѓе и птици“, „Свилен конец“,„Градот на Вардар“, „Весници, весници“, „Лифт горе, лифт долу“, 
„Бели штркови“, „Рака“, „Отпор“ кои побудија интересна дискусија кај учениците.  
 
Дискусии со млади филмски автори 

Главниот фокус на дополнителни активности по проекциите на филмовите беше на 
пренесување на знаења „од млади за млади“ од млади филмски автори и ученици, кои своето 
авторско изразување го изградиле со повеќегодишно учество на филмскиот фестивал „Џифони“.  

Од поискусните млади филмски автори гости со дискусија за нивните филмови и 
творештво беа вклучени продуцентката Елена Станишева и режисерите Ѓорѓи Унковски, Ангела 
Димоска,  Илија Павлов и Филип Лафазановски. 

  
Прва гостинка од средношколците кои снимаат филмови беше Леона Јариќ, која направи 

свој мастер клас со проекција на незјините кратки филмови „Страст за живот“ и „Промо“, 
зборуваше за своите искуства при снимањето, како и за нејзиот пат на учење и откривање  на  
режијата како нејзина идна професија. Групата на средношколци која работи под името „Марви 
продукција“ зборуваа за своето искуство од нивните почетоци до снимањето на нивната серија 
„Генерација Бушави“.  Марија Николаевска ги запозна учесниците со анимацијата и со нејзиниот 
пат во во учењето на тајние на анимацијата и совладувањето на сите предизвици, а потоа направи 
работилница во која учествуваа сите деца и заеднички креираа три кратки анимирани форми. 



 
Играни филмови прикажани на Giffoni Movie Days: 

• The Prince’s Voyage [FR] (2019) by Jean-François Laguionie, Xavier Picard 
• SpaceBoy [BE] (2021) by Olivier Pairoux 
• Checkered Ninja [DK] (2018) by Thorbjørn Christoffersen, Anders Matthesen 
• Rocca Changes the World [DE] (2019) by Katja Benrath 
• Hacker [DK]  (2019) by Poul Berg 
• Glassboy [IT, CH, AT] (2020) by Samuele Rossi 
• My Brother Chases Dinosaurs [IT, ES] (2020) by Stefano Cipani 
• Phantom Boy [FR, BE]  (2015) by Jean-Loup Felicioli, Alain Gagnol 
• The Bobot [UA] (2018) by Max Ksjonda (Ukraine) 
• When the Trees Fall [UA, PL, MK] by Marysia Nikitiuk 

Кратки филмови прикажани на Giffoni Movie Days: 
• I am not Igor [MK] (2020) by Sergej Georgiev 
• Snake [MK] (2020) by Andrej Ilievski Volkashin 
• Wigs [MK] (2022) by Angela Dimeska 
• Lust for life [MK] (2022) by Leona Jarikj 
• Promo [MK] (2021) by Leona Jarikj 

ЏИФОНИ МАКЕДОНИЈА НА НЕДЕЛАТА НА ИТАЛИЈАНСКИОТ ЈАЗИК  
 

На 19 октомври, како спин-оф настан на десеттото издание на Џифони Македонија 
се одржа дополнителна проекција на филм во рамките на Неделата на италијанскиот јазик 
во светот, а во соработка со Амбасадите на Италија и на Швајцарија во Скопје. Во таа 
прилика во полната сала на Кинотеката на Македонија беше прикажан филмот Атлас, од 
швајцарско-италијанската продукција, а по проекцијата следеше коктел. 

 

 

Повеќе видео материјали и фотографии од фестивалот може да се видат на  
https://linktr.ee/ giffoni.macedonia  

